
STQARRIJA TA’ L-ARĊISQOF TA’ MALTA

U L-ISQOF TA’ GĦAWDEX

 Ħarsien tad-dritt tal-ħajja 

F’dawn il-jiem, fl-Assemblea Parlamentari tal-Kunsill ta’ l-Ewropa qed jiddiskutu riżoluzzjoni biex, fost affarijiet oħrajn, l-abort ma jibqax jiġi kkunsidrat bħala delitt, u biex jitwessgħu aktar il-liġijiet fil-pajjiżi fejn l-abort huwa legalizzat.

Bħala Isqfijiet ta’ dawn il-Gżejjer nixtiequ:
· Nuru l-apprezzament u l-appoġġ tagħna għar-rappreżentanti Maltin miż-żewġ naħat tal-Kamra li, kif ġie irrapportat, diġa qed jagħmlu ħilithom biex din ir-riżoluzzjoni ma tkunx approvata.

· Infakkru fl-ordni stabbilit mill-Ħallieq fin-natura umana, u dak li aħna stqarrejna fl-10 ta’ Ottubru, 2007: 
· L-ewwel  dritt fundamentali tal-bniedem huwa d-dritt għall-ħajja.
· Għandna d-dmir li niddefendu l-ħajja ta’ kull bniedem mill-ewwel mument ta’ l-eżistenza.
· L-abort mhuwiex għażla imma qtil; l-abort mhuwiex dritt imma ċaħda tad-dritt għall-ħajja; l-abort mhux għall-ġid tas-soċjeta u l-anqas għall-ġid ta’ l-omm.

· Nappellaw li r-rapporteurs ta’ istituzzjoni hekk għolja fl-Ewropa biex ikunu oġġettivi f’dak li jipproponu għall-konsiderazzjoni tal-membri; iressqu l-fatti bħala fatti, il-kummenti bħala kummenti u dak li hu dibattibbli bħala dibattibbli.

· Inħeġġu lill-Maltin u l-Għawdxin biex nitolbu lill-Mulej ikompli jagħti lir-rappreżentanti tagħna u l-membri l-oħra ta’ din l-Assemblea, id-dehen u l-kuraġġ li jiddefendu l-ħajja tal-bniedem.

